
SAZETAK

Pitanju ljudskih prava opéenito, a pravima
zZena narocito, posljednjih godina se posvecuje
posebna paznja u Bosni i Hercegovini i svijetu.
U ovom radu tretirat ¢emo svakodnevne
obaveze Zene — obavljanje ku¢nih poslova,
briga za muza i djecu te njeno pravo na
redovne posjete roditeljima i rodbini — putem
Serijatskopravnih argumenata, stavova
islamskih pravnika, pravnih rjesenja Evropskog
vijeca za fetve i istrazivanja te porodi¢nih
zakona jednog broja arapskih zemalja.

uvoD

Prava Covjeka prodrazumijevaju njegovu
slobodu postupanja koje nece narusiti eti¢-
ke norme i prava drugih ljudi, bez obzira na
boju koze, naciju ili spol. Svi ljudi u pitanju
svojih ljudskih prava moraju biti jednaki.

Duznosti predstavljaju sve ono §to Covjek
mora ¢initi u bilo kojem segmentu zivota,
obuhvatajuéi sve zivotne aktivnosti. Prava
uvijek stoje naspram duznosti, tako da on-
dje gdje ima prava, ima i duznosti, i obrnuto.

Ravnoteza izmedu prava i duznosti osnova
je svake civilizacije, jer pravo podrazumije-
va uzimanje, a duznost davanje, $to su me-
dusobno uslovljeni postupci vezani uzro¢-
no-posljedi¢nim vezama.

Prava i duznosti supruznika vazna su tema,
aktualna u svakom vremenu, a ravnoteza
izmedu prava i duznosti u braku i njihovo
ispravno razumijevanje klju¢na su osnova
stabilnosti braka i harmonije u medusob-
nim odnosima. S druge strane, nemoguc¢-
nost i nesposobnost pronalaska ravnoteze
i ispravne mjere izmedu prava i duznosti
supruznika, njihovo pogresno razumije-
vanje i zloupotreba osnova su nesuglasica
i problema u braku, koji mogu rezultirati
razvodom kao krajnjom mjerom, predvide-
nom u islamskom pravu samo onda kada
medusobni Zivot supruznika, i pored napora
i posredovanja vise nije mogu¢, jer je razvod
braka, prema hadisu Allahovoga Poslanika,
s.a.v.s., Bogu mrsko, ali ipak dozvoljeno djelo:
Allahu najmrze dozvoljeno djelo jeste pustanje
zene (al-talaq).

U cilju postavljanja dodatne ravnoteze iz-
medu prava i duznosti supruznika pribjegli
smo rasvjetljavanju tema obaveze obavlja-
nja kucnih poslova i prava Zene na posjetu

1 Hadis biljeze Ebu Davud (2178), Ibn
Madze (2018) i Bejheki (322/7).

roditeljima i rodbini, kroz prizmu islamskoga pra-
va — njegovih rjesenja i preporuka.

Muskarac i zena imaju svoje obaveze i prava u
bra¢noj zajednici. Muskarac ima obavezu izdrza-
vanja porodice, osiguravanja mjesta stanovanja,
isplate vjencanog dara (mehra), aioninjegova su-
pruga imaju pravo na lijep bra¢ni zivot, odgajanje i
podizanje djece, medusobno postivanje i odanost
koju svaki brak podrazumijeva. Zena ima naro¢ite
obaveze koje se ti¢u odanosti muzu, postovanja
prema njemu, konsultiranja u vezi s poslovima i
izlascima i ¢uvanja porodi¢noga doma onda kada
muz nije prisutan.

Pitanje obavljanja kuénih poslova jedno je od vaz-
nih svakodnevnih pitanja koje moze biti kamen
spoticanja medu supruznicima, naroc¢ito kod pri-
padnika mladih generacija. Pravo zene da poma-
ze 1 posjecuje svoje roditelje i rodbinu jedno je od
njenih neprikosnovenih prava koje se mora uvaziti.
U narednim redovima ¢emo dodatno pojasniti ta
vazna pitanja vezana za svakodnevni zivot muskar-
caizene u braku.

OBAVLJANJE KUCNIH POSLOVA
U FIKHU EVROPSKOG VIJECA ZA
FETVE I ISTRAZIVANJA (EVFI)

Vijece je o temi obavljanja ku¢nih poslova na svo-
me prvom zasjedanju 1997. godine donijelo fetvu*
pod naslovom: UvaZavanje stanja Zene prilikom
postporodajnog krvarenja (al-nifas), u kojoj je od-
govorilo na pitanje o pravu Zene na period odmora
nakon poroda i postporodajnog krvarenja.

Vijece je u ovoj fetvi konstatiralo da trudnocda i
porod zahtijevaju napor kod Zene, i da dugotrajni
porodajni bolovi, sve do dolaska djeteta na svijet,
rezultiraju velikom iscrpljeno$éu: Covjeka smo

2 Qaradawi (Al-), Yasuf, Al-qararatwa al-fatawa -al-sadiraan
al-Maglis al-'urubbr li al-ifta' wa al-buhat mundu ta'sisih 1997.
ila al-dawra al-iSrin, al-Maglis al-'urubbr |i al-ifta' wa al-buhat,
Dablin, 2013. fetva br. 1.3.3, UvaZavanje stanja Zene prilikom
postporodajnog krvarenja (al-nifs), str. 189-190. (Prva redovna
sjednica, odrzana u Sarajevu od 28. do 30. augusta 1997).

zaduzili da roditeljima svojim ¢ini dobro; majka
njegova s mukom ga nosi i u mukama ga rada...}

Uzviseni Allah oslobodio je Zenu u postporodaj-
nom periodu, odnosno u stanju postporodajnog
krvarenja, namaza i posta, a to su dva od pet sastav-
nih elemenata islama (al-'‘arkan), iako postoji razli-
ka medu njima u pitanju nadoknade propustenog.

Iz toga zaklju¢ujemo da je Mudri Zakonodavac
imao u vidu da zena u vremenu trajanja postpo-
rodajnog krvarenja zavreduje olaksavanje, §to je
vid milosti Uzvisenog Allaha prema njoj u odnosu
prema postporodajnom krvarenju kao da je vrsta
bolesti kojom je Zena pogodena.

Vijece smatra ocekivanim da se Zena u tom stanju
ne zamara i da se ne obavezuje onim $to ¢e joj pri-
¢initi poteskoce. U muslimanskim zemljama po-
stojao je obicaj koji je nalagao da se Zena u periodu
postporodajnog krvarenja sluzi i ¢asti, sve dok joj
se ne vrati snaga i dok ne dode u normalno stanje.

Na kraju ove fetve o pitanju sluzenja gostiju muza,
Vijece zakljucuje da je Zena koja zivi u tudini prisi-
ljena sluziti sama sebe, svoje dijete te brinuti o kudi,
$to ne smije prelaziti mjeru nuznosti. Ne treba da
je gosti i posjetitelji umaraju i da je obavezuju vise
nego $to ona moze podnijeti, jer Uzviseni Allah
nikoga ne obavezuje iznad njegovih moguénosti.
Muz ne treba biti strog prema njoj u tom pogledu.
UzviSeni je rekao: Allah Zeli da vam olaksa, a ne
da poteskoce imate...*

Poslanik, sa.v.s., rekao je: Olaksavajte, a ne otezavaj-
te; obveseljavajte, a ne plasite.>

Takoder je rekao: Vase poslanje je da olaksavate, a
ne da otezavate.®

Ovakvo ponasanje prema Zeni izvire iz lijepog po-
nasanja, dobra i plemenitih ¢udi kod ljudi.”

3 El-Ahkaf, 15.
4 El-Bekare, 185.

5 Hadis biljeZe Buhari i Muslim (muttafaq alayh) od Enesa
b. Malika: Buhari (69, 5.774), Muslim (1.734).

6 Hadis biljei Buhari (217, 5.777) od Ebu Hurejre.

7 Al-Qararat wa al-fatawa al-sadira..., nav. dj., fetva br. 1.3.3,
UvaZavanje stanja Zene prilikom postporodajnog krvarenja (al-

Vijece je, takoder, na svojoj prvoj sjednici
1997. godine donijelo fetvu® pod naslovom:
Sluzenje gostiju muza u periodu bolesti su-
pruge, u kojoj su ¢lanovi donijeli odluku o
situaciji sluzenja i docekivanja gostiju muza
za vrijeme bolesti Zene.

Vijece je potvrdilo Cinjenicu da sva Cetiri
mezheba Serijatskog prava smatraju da mu-
slimanka nije obavezna sluziti svoga muza,
osim ako to ne ¢ini dobrovoljno, zbog svoje
lijepe ¢udi. Ako bi je muz tuzio pred Serijat-
skim sudom zbog toga §to ga ne sluzi, ona,
prema stanovistima nekih od tih mezheba,
ne bi bila sudski primorana na to. Ako je ne-
$to tako utvrdeno u pitanju sluzenja muza,
Vijece smatra prioritetnijim da supruga ne
bude obavezana sluzenjem gostiju muza u
stanju bolesti.

Ipak, stav kojem se Vijece priklanja nalaze da
supruga sluzi svoga muza i djecu, $to spada
u lijep suzivot supruznika, koji je Uzviseni
Allah naredio, i spada u pravedni raspored
prava i duznosti izmedu dviju strana: One
imaju isto toliko prava koliko i duznosti,
prema zakonu (obicaju)...°

Vijece naglasava kako je uobicajeno da mus-
karac radii trudi se van kuée, da bi izdrzavao
svoju porodicu, a da zena radi u ku¢i, da bi
sluzila svoju porodicu. Fatima, r.a., kéerka
Allahovog Poslanika, s.a.v.s., sluzila je u svo-
joj kudi, ¢istila, mljela i mijesila tijesto. Zali-
la se zbog toga Allahovom Poslaniku. s.a.v.s.,
pa je on naredio njoj i njenom muzu da se
pomognu spominjanjem Allaha UzviSenog
(al-dikr), slavljenjem (al-tasbih), hvaljenjem

nifds), str. 190. (Prva redovna sjednica, odrzana
u Sarajevu od 28. do 30. augusta 1997).

8 Al-Qararat wa al-fatawa al-sadira..., nav. dj., fetva
br. 1.10.10, SluZenje gostiju muza u periodu bolesti
Zene, str.199, 200. (Prva redovna sjednica, odrZana
u Sarajevu od 28. do 30. augusta 1997).

9 El-Bekare, 228.

(al-tahmid) i velicanjem (al-takbir), u obav-
ljanju zivotnih uloga.”

Vijece smatra da, ukoliko zena radi van kuce
onako kako radi muskarac, pravda zahtijeva
da joj muskarac pomogne zaposljavanjem
sluskinje koja ¢e joj pomagati ili da joj on
pomaze u kuénim poslovima onoliko koliko
je u stanju, narocito onda kada je ona i maj-
ka djece. Otuda, muskarac ne treba otezavati
zeni svojim gostima, narocito onda kada je
ona bolesna.

Vijece zakljucuje da Serijatsko pravo sma-
tra bolest okolnoscu koja ima za posljedicu
olaksavanje u mnogim situacijama, tako da
je oslobodilo bolesnika borbe na Allahovom
putu (al-gihad) i onda kada je borba obave-
zna (al-wagib): Nije grijeh slijepcu, niti je
grijeh hromu, niti je grijeh bolesnu...” Bole-
sniku se daje olaksica da u danima ramazana
ne posti, a da propustene dane nadoknadi
nakon ramazana, onda kada mu se vrati sna-
ga: A ko se razboli ili se na putu zadesi, neka
isti broj dana naposti - Allah Zeli da vam
olaksa, a ne da poteskocée imate...” Bolesni-
ku je dozvoljeno da klanja onako kako moze:
stojeci, sjedeci ili leze¢i na boku. Od imama
se trazi da prilikom klanjanja namaza u dze-
matu olaksavaju ljudima koji iza njih klanja-
ju, jer medu njima ima slabih, bolesnih ili
onih koji imaju neku potrebu.

Na samom kraju ove fetve, Vijece preporu-
¢uje da musliman isto¢njak, a musliman
Arapin narocito, treba voditi racuna o okol-
nostima svoje supruge Evropljanke, jer ona
nije navikla u svome zivotu, niti u ku¢i svo-
ga oca, primati toliki broj gostiju, kako su to
navikli Arapi i drugi, u ovom smislu njima
sli¢ni narodi. Isto tako, Evropljanka koja je
prihvatila islam ima obavezu postovati svoga

10 Hadis biljeZe Buhari (2.945, 3.502, 5.046, 5.959)
i Muslim (2.727) od Alija b. Ebi Taliba.

il En-Nur, 61.
12 El-Bekare, 185.

muza i obicaje u kojima je on stasao, i ¢injenicu da
je od lijepog islamskog morala da ¢ovjek pocasti
svoga gosta, prema rije¢ima Vjerovjesnika, s.a.v.s.”:
Ko vjeruje u Allaha i u drugi svijet, neka pocasti svo-
ga gosta.

EVFI se u dvije spomenute fetve bavi pitanjima da
li je supruga obavezna sluziti svog muza i njegove
goste kada je u stanju bolesti i postporodajnog kr-
varenja. Vijece se priklanja stavu da je supruga oba-
vezna sluziti svoga muza i djecu, $to spada u lijep
suzivot medu supruznicima, ali obavezuje muza da
ima u vidu stanja kada je njoj tesko, pa da na osno-
vu toga planira primanje ili neprimanje gostiju. Ta-
koder, Vijece preporucuje muskarcima da, ukoliko
zenaradi van kuce, a naro¢ito onda kada ima djecu,
angaziraju sluskinju, ili da joj na drugi na¢in pomo-
gnu, $to spada u lijep suzivot medu supruznicima.

Ibn Baz u svojoj fetvi® smatra da je Zena duzna
sluziti svoga muza i djecu te brinuti o ku¢i, prema
obicaju koji vlada medu zenama u njenom okruze-
nju, na osnovu ajeta: One imaju isto toliko prava
koliko i duznosti, prema zakonu (obicaju)...”

lako veéina islamskih pravnika klasi¢nog perioda
ne smatra obaveznim da supruga sluzi svoga muza
i djecu i da obavlja kuéne poslove, veliki broj uce-
njaka, poput Muhammeda Abduhua, Ebu Zehre,
a prije njih Ibn Tejmije i Ibn Kajjim el-Dzevzijje,
smatraju to njenom obavezom."”

Dr. Jusuf el-Karadavi se u svome djelu Savremene
fetve u potpunosti priklanja stavu onih koji sluzenje
supruge u kuéi smatraju obaveznim, i za to navodi
razloznu argumentaciju. S tim u vezi, dr. El-Kara-
davi navodi rije¢i Ibn Kajjima: ,Svi opéi sporazumi
se baziraju na onome sto je ustaljeno, a ustaljeno je

13 Hadis biljeze Buhari i Muslim (muttafaq 'alayh) od Ebu Hurejre:
Buhari (5.672, 5.785, 5.787, 6.110) i Muslim (47).

14 Al-Qararat wa al-fatawa sadira..., nav. dj., fetva br. 1.10.10, SluZenje
gostiju muZa u periodu bolesti supruge, str. 200. (Prva redovna
sjednica, odrZana u Sarajevu od 28. do 30. augusta 1997).

15 Zvanitna web-stranica Bin Baza, https://www.binbaz.org.sa/noor/3651.
16 El-Bekare, 228.

17 Sayyid (Al-), Sabig, Figh al-sunna, Dar al-fath li al- 'i"lam
al-"arabi, Al-Qahira, 1994, dio drugi, str. 251-252.

da zena sluziivodi brigu o poslovima unutar kuce.“
Takoder, dr. El-Karadavi navodi predaju koja govori
o tome kako je Fatima, r.a., radila ku¢ne poslove, u
¢emu je ustrajala nakon Poslanikove, s.a.v.s., presu-
de da to treba ¢initi.®

Sejjid Sabik u svome djelu Fikhu es-sunne odlucuje
se za mezheb koji sluzenje supruge u ku¢i smatra
obaveznim, pozivaju¢i se na kur'anski ajet: One
imaju isto toliko prava koliko i duznosti, prema
zakonu — samo, muzevi imaju prednost pred nji-
ma za jedan stepen. — A Allah je silan i mudar.”
On se poziva i na ve¢ navodeni hadis koji je, po
njemu, ispravan, uprkos stavu Ebu Hanife, Malika,
Safije i Ahmeda o neobaveznosti supruge da radi
kuéne poslove.”

Savremena porodi¢na zakonodavstva musliman-
skih zemalja ne bave se ovim pitanjem, osim §to
nalazu lijep suzivot i medusobni odnos supruznika
u braku, uz razmjenu postovanja, ljubavi, samilosti i

21

obavezu supruznika da ¢uvaju zajednicke interese.

Rjesenja EVFI o ovom pitanju ukazuju na nasto-
janja Vijec¢a da na prakti¢ne probleme muslimana
u svijetu odredi racionalne, prakti¢ne i utemelje-
ne odgovore, koji se ne suprotstavljaju islamskim
izvorima, a sve u cilju boljeg i harmoni¢nijeg Zivota
medu supruznicima.

POSJETA SUPRUGE NJENIM RODITELJIMA,
RODBINI | PRIJATELJICAMA

Na temu posjete supruge njenoj rodbini i prijate-
ljicama, koje mogu biti i nemuslimanke, EVFI je
na svojoj prvoj sjednici 1997. godine donijelo fe-
tvu* pod naslovom: Muzeva zabrana supruzi da

18 VidiviSe: Dr. Jusuf el-Karadavi, Savremene fetve |,
(Zenino sluienje muza), nav. dj., str. 485-487.

19 El-Bekare, 228.

20 Sayyid (Al-), Sabiq, figh al-sunna, Dar al-fath li al- 'i'lam
al-"arabi, Al-Qahira, 1994, dio drugi, str. 251.

21 Qandn al-ahwal al-Sahsiyya fi al-Urdun, ragam 36 li sana 2010.,
http://www.farrajlawyer.com/viewTopic.php?topicld=153, clan 77.

22 Al-Qararat wa al-fatawa al-sadira..., nav. dj., fetva br. 1.4.4,
Zabrana muZa supruzi da obilazi svoju rodbinu koja mu se ne

obilazi svoju rodbinu koja se njemu ne svida.
U njoj se, izmedu ostaloga, dozvoljava da
muz zabrani supruzi posjetu odredenoj zeni,
muslimanki ili nemuslimanki, ukoliko se pri-
bojava da ¢e ta posjeta imati za posljedicu
nesto lose ili Stetno po samu suprugu, njenu
djecu ili bra¢ni Zivot.

Vijece potvrduje da je muz taj koji vodi ra-
¢una o porodici i koji je stiti. Stoga je duzan
cuvati je od bilo kakve opasnosti, pa i onda
kada je opasnost samo vjerovatna i moguca.
U Serijatskom pravu postoji utvrdeno pravi-
lo: otklanjanje $tete ima prednost u odnosu
na pribavljanje koristi.

EVFI savjetuje da muz u ovakvim situacija-
ma ne postupa grubo i da ne sumnjici su-
prugu ondje gdje za to nema mjesta, ¢ime
¢e je osuditi na izolaciju koja li¢i na zatvor,
zabranivsi joj kontakt sa svima onima koje
ona zna, zbog njegovog loseg misljenja, sum-
nji¢enja i neosnovanih pretpostavki, u skla-
du s rije¢ima Uzvisenog: O vjernici, klonite
se mnogih sumnjicenja, neka sumnjicenja
su, zaista, grijeh,” i Poslanikovih, s.a.v.s., ri-
jeci: Cuvajte se sumnjicenja, jer je sumnjicenje
najlazniji govor.*

Vijece naglasava da islam nije naredio mu-
slimanu i muslimanki da prekinu veze sa
svim ljudima koji su nemuslimani, narocito
ne onda kada se radi o sljedbenicima kniji-
ge, prema rije¢ima Uzvisenog: Allah vam
ne zabranjuje da cinite dobro i da budete
pravedni prema onima koji ne ratuju pro-
tiv vas zbog vjere i koji vas iz zavicaja va-
Seg ne izgone — Allah, zaista, voli one koji
su pravi¢ni.»

svida, str. 190, 191. (Prva redovna sjednica, odrZana
u Sarajevu od 28. do 30. augusta 1997).

23 El-Hudiurat, 12.

24 Hadis biljeze Buhari i Muslim (muttafaq @layh) od Ebu Hurejre:
Buhari (4.849,5.717,5.719, 6.345) i Muslim (2.563).

25  El-Mumtehine, 8.

CASOPIS ZA ISLAMSKE TEME | KULTURU



AHMED HATUNIC

Uzviseni Allah u ovom ajetu nije zabranio
dobrocinstvo (al-birr) i pravednost (al-'igsat)
prema nemuslimanima.*®

Odgovarajudi na pitanje da li je muzu musli-
manu dozvoljeno da svojoj supruzi, evrop-
skoj muslimanki, u potpunosti zabrani po-
sje¢ivanje roditelja koji su krs¢ani, ili da joj
to dozvoli u veoma rijetkim prilikama, ¢ime
bi se ona djelimi¢no ili potpuno otudila od
svoje porodice i prekinula rodbinske veze,
EVFI je na svojoj prvoj sjednici 1997. godine
donijelo fetvu* pod naslovom: Posjeta supru-
ge njenoj nemuslimanskoj rodbini. U njoj se
naglasava da muzu muslimanu nije dozvo-
ljeno da supruzi muslimanki zabrani posje-
tu njenim roditeljima krS¢anima, jer je ona,
prema pravilima vjere islama, obavezna ¢ini-
ti im dobrocdinstvo i prema njima se odnositi
na najbolji na¢in. Tu obavezu je islam propi-
sao odmah nakon obaveze i naredbe oboza-
vanja jednog i jedinog Allaha: Gospodar tvoj
zapovijeda da se samo Njemu klanjate i da
roditeljima dobro¢instvo ¢inite...*®

Prema tumacenju Vijec¢a, spomenuti ajet
nalaze da je najveée pravo, nakon prava
Uzvisenog Allaha, pravo roditelja. Islam nije
zabranio ni dobrocinstvo prema roditeljima
mnogoboscima i odrzavanje lijepih odnosa
s njima, uprkos njihovom mnogobostvu,
¢ak ni onda kada oni nastoje svoje dijete
nagovoriti da izade iz islama i da prihvati
mnogobostvo, u skladu s rije¢ima Uzvise-
nog: Mi smo naredili ¢ovjeku da bude po-
slusan roditeljima svojim. Majka ga nosi, a
njeno zdravlje trpi, i odbija ga u toku dvije

26 Al-Qararatwa al-fatawa al-sadira..., nav. dj., fetva
br. 1.4.4, Zabrana muZa supruzi da obilazi rodbinu koja
se njemu ne svida, str. 191. (Prva redovna sjednica,
odrZana u Sarajevu od 28. do 30. augusta 1997).

27 Al-Qararatwa al-fatawa al-sadira..., nav. dj., fetva br.
1.5.5, Posjeta supruge njenoj nemuslimanskoj rodbini,
str. 191, 192, 193. (Prva redovna sjednica, odrZana
u Sarajevu od 28. do 30. augusta 1997).

28 El-Isra, 23.

godine. Budi zahvalan Meni i roditeljima svojim,
Meni ¢e se svi vratiti. A ako te budu nagovarali da
drugog Meni ravnim smatras, onoga o kome nista
ne znas, ti ih ne slusaj i prema njima se, na ovome
svijetu, velikodusno ponasaj...”

Vijece konstatira da je Uzviseni Allah naredio da se
covjek ne treba pokoravati roditeljima onda kada
ga nagovaraju na mnogobostvo (al-$irk), ali je uisto
vrijeme naredio da im se ¢ini dobrocinstvo.

Esma, kéerka Ebu Bekra, dosla je kod Vjerovjesni-
ka, s.a.v.s., nakon ugovora o miru na Hudejbiji, tra-
ze¢i od njega fetvu: ,Allahov Poslanice, dosla mi je
moja majka koja je mnogoboskinja (al-musrika),
pa dali ¢u s njom odrzavati rodbinsku vezu?“ Daq,
hoces, odrzavaj rodbinsku vezu sa svojom majkom,
odgovori on.* To podrazumijeva da joj ¢ini dobro-
¢instvo i da joj dadne nesto materijalnih dobara, u
skladu s rije¢ima Uzvisenog: Allah vam ne zabra-
njuje da ¢inite dobro i da budete pravedni prema
onima koji ne ratuju protiv vas zbog vjere i koji
vas iz zavicaja vasSeg ne izgone — Allah, zaista, voli
one koji su pravi¢ni.*'

Vijec¢e naglasava da je islam ucinio obaveznim
testament za roditelje nemuslimane, kako se to
vidi iz izvanjskog znacenja rije¢i UzviSenog: Kada
neko od vas bude na samrti, ako ostavlja imetak,
propisuje vam se, kao obaveza za one koji se Alla-
ha boje, da pravedno ucinite oporuku roditelji-
ma i bliznjima.*>

U fetvi se tumaci navedeni ajet, uz tvrdnju da je
poznato da roditeljima muslimanima nije dozvo-
ljeno putem testamenta bilo Sta ostaviti jer su oni
ionako nasljednici, a nema testamenta za onoga
ko nasljeduje (la wasiyya li al-warit). Fetva nagla-
Sava da se u navedenom ajetu ukazuje na roditelje
nemuslimane i na nemuslimansku rodbinu, jer
njihovo nepripadanje islamu ne ponistava njihova

29 Lukman, 14, 15.

30 Hadis biljeze Buhari i Muslim (muttafaq ‘alayh):
Buhari (2.477), Muslim (1.003).

31 El-Mumtehine, 8.
32 El-Bekare, 180.

roditeljska prava, a isto tako nepripadnost islamu
kod rodbine ne ponistava ¢injenicu da oni imaju
svoja prava po rodbinstvu, jer je UzviSeni rekao: I
rodbinske veze ne kidajte...>s

Vijece zakljucuje: Islam je rodbinstvo po tazbin-
stvu ucinio jednom od dvije prirodne veze, koje
medusobno povezuju ljude. Druga prirodna veza je
rodbinstvo po krvi. UzviSeni je rekao: On od vode
stvara ljude i ¢ini da su rod po krvi i po tazbini.
Gospodar tvoj je kadar sve.>*

Nije dozvoljeno negirati tu prirodnu vezu, niti je
dozvoljeno zapostaviti je. Muz treba imati lijep od-
nos sa svojom tazbinom i rodacima svoje supruge,
a posebno s njenim roditeljima, nastojeci da stekne
njihovu naklonost, ¢ineéi im dobrocinstvo i onda
kada oni nisu muslimani, ¢ime ¢e im omiliti islam.
Islam je u svijetu rasiren putem lijepog odnosa nje-
govih pripadnika i lijepog suzivota s drugima.

Nije dozvoljeno muslimanu da svojoj Zeni zabrani
dobrocinstvo prema njenim roditeljima, bilo da su
oni muslimani ili nemuslimani, ve¢ je treba podsti-
cati na to, i¢i s njom u posjete njima i pozivati ih u
goste. To nalaze rodbinstvo po tazbinstvu, koje je
UzviSeni Allah propisao. To su djed i nena njegove
djece, njena braca su daidze njegove djece, a njene
sestre su njihove tetke. Svi oni imaju svoje pravo
koje nalaze krvno srodstvo i rodbinstvo.

Koliko puta smo svjedodili kako lijepo ponasanje
ima utjecaja na duse ljudi i koliko je onih koji su
prihvatili islam zbog lijepog odnosa istinskih musli-
mana kojem su svjedocili! Isto tako, svjedo¢ili smo
kako je lo$ odnos i moral kod nekih muslimana
uzrokovao mrznju prema islamu i muslimanima te
udaljavanju ljudi od njega i njegovih sljedbenika!®

O pitanju prava supruge na posjetu roditeljima
i rodbini, te obaveznosti trazenja dozvole za to
od muza postoji razilazenje islamskih pravnika

33 En-Nisa', 1.
34 El-Furkan, 54.

35  Al-Qararatwa al-fatawa al-sadira..., nav. dj., fetva br. 1.5.5., Posjeta
supruge njenoj nemuslimanskoj rodbini, str. 193. (Prva redovna
sjednica, odrana u Sarajevu od 28. do 30. augusta 1997).

klasi¢nog perioda. Hanbelijski i Safijski prav-
nici smatraju da muz ima pravo zabraniti su-
pruzi posjetu njenim roditeljima i blizoj rod-
bini, i ona mu se u njegovom zahtjevu mora
pokoravati. Hanefijski i malikijski pravnici
smatraju da muz nema to pravo. Hanefijski
pravnici, prema stavu po kojem se daje fetva
umezhebu, smatraju da ¢e supruga jedanput
sedmicno i¢i svojim roditeljima, s dozvolom
ili bez dozvole muza, a ostaloj blizoj rodbini
(al-maharim) jedanput godisnje, uz dozvo-
lu svoga muza ili bez nje. Za posjetu ostaloj
rodbini treba zatraziti dozvolu muza. Ako joj
to dozvoli, i¢i ¢e im u posjetu, a u protivnom
nece.®® Malikijski pravnici takoder smatraju
da muz nema pravo zabraniti supruzi odla-
zak u kucu njenog oca ili brata, $to mu se
moze presuditi sudskim putem.*

Safijski pravnici smatraju da muz ima pravo
supruzi zabraniti posjetu bolesnim rodite-
ljima ili ¢ak prisustvo njihovoj dzenazi, uz
konstataciju da je ipak bolje da ga u tome ne
poslusa. Neki drugi safijski pravnici smatraju
da moze izadi iz kuce radi posjete roditelji-
ma, ukoliko joj je to nuzno, pod uvjetom da
nije nagizdana, ali uz dozvolu muza, gledaju-
¢i pred sebe i ne gledaju¢i ni lijevo ni desno.
U protivnom ¢e biti grije$na.®

Imam Ahmed b. Hanbel naglasava vaznost
pokornosti muzu, ¢ak i u situaciji kada joj
je majka bolesna. Otici ¢e joj samo uz nje-
govu dozvolu.®

36 Zaynal-dinb. Ibrahim b. Muhammad, al-ma raif bi lbn
Nugaym al-MisrT, Al-Bahr al-réiq Sarh kanz al-daqaiq, Dar
al-kutub al-i‘Imiyya, Bayrt, 1997, dio 4, str 212.

37 Muhammad b. Jasuf b. AbT Qasim b. Yasuf al- Abdart
al-Garmati, Al-Tag wa al-'ikiil i muhtasar halil, Dar al-
kutub al-ilmiyya, Bayrt, 1994, dio 5, str. 549.

38 Ahmad b. Muhammad b. Ali b. Hagar Al-Haytam Al-Sa dT Al-
"Ansari Sihab al-din Zayh al-islam Aba Abbas, A-Zawagir an
iqtiraf al-kabair, Dar al-fikr, DimiSq, 1987, dio 2, str. 78.

39 Mansdr b. Yanus b. Salah al-din b. Hasan b. Idris
Al-Buhutr Al-Hanbalt, Daqaiq @ilf al-nuha li Sarh al-
muntaha al-ma'raf bi Sarh muntaha al-iradat, Dar
‘alam al-kutub, Al-Riyad, 1993, dio 3. str. 47.

AHMED HATUNIC

Oni koji zahtijevaju dozvolu muza za posjetu
supruge roditeljima pozivaju se na hadis koji
prenosi Aisa, r.a., koja je pitala Vjerovjesni-
ka, s.a.v.s.: ,Ho¢e$ li mi dozvoliti da posjetim
svoje roditelje?“+

Stalna komisija za fetve pri Generalnom
sekretarijatu za naucno istrazivanje i fetve
Kraljevine Saudijske Arabije smatra da Zeni
nije dozvoljen izlazak iz kuce, posjeta rodite-
ljima ili bilo kome drugom, osim uz dozvolu
muza, jer je to jedno od njegovih prava kod
nje. Komisija izdvaja iz zabrane izlaska iz
kuce Serijatski opravdane nuzne situacije,
kada nije obavezno traziti dozvolu muza, jer,
po njima, Zena u osnovi boravi u svojoj kudi,
izlazi vrlo malo, onda kada je to potreba, uz
dozvolu muza.*

Neki zakoni muslimanskih zemalja o poro-
di¢nim odnosima, poput jordanskog, propi-
suju da nije dozvoljeno da muz zabrani svo-
joj supruzi posjetu njenim precima (al-'usil)
i potomcima (al-furi‘), te braci i sestrama
(al-'thwa).*

Kuvajtski zakon o porodi¢nim odnosima
ne bavi se direktno ovim pitanjem, ali do-
zvoljava Zeni izlazak iz kucée zbog zakonitih
poslova, kao i putovanje na hadz sa svojim
blizim srodnicima (al-maharim), i bez do-
pustenja muza.*

Porodi¢ni zakon Ujedinjenih Arapskih Emi-
rata ne bavi se posebno pitanjem posjete su-
pruge rodbini, osim §to joj dozvoljava izlazak
iz kuce zbog opravdanih i legalnih razloga.*

40  Hadis biljeze Buhari (4.141) i Muslim (2.770).
41 Fatawa al-lagna al-daima, dio 26, 165/19. http://www.alifta.net/.
42 (lan78. spomenutog zakona.

43 Qandn al-ahwal al-Sahsiyya fial-Kuwayt,
ragam 51.lisana 1984, clan 89.i91.

https://www.e.gov.kw/sites/kgoArabic/Forms/
QanoonAlAhwalAlMadaniyah.pdf.

44 Qanun al-ahwal al-Sahsiyya li Dawla al-Imarat al- ‘Arabiyya
al-Muttahada, ragam 28. li sana 2005, ¢lan 72.

Sli¢no je i s katarskim porodi¢nim zakonom, koji
obavezuje muza da osigura supruzi moguénost
nastavka obrazovanja na univerzitetu u granica-
ma drzave.®

EVFI se u svojoj fetvi nedvosmisleno ocitovalo da
muzu nije dozvoljeno zabraniti supruzi posjetu
njenim roditeljima, ¢ak i onda kada se radi o kr-
$¢anima, navodeci za to argumente i ne ulazeci u
dublje analize stavova islamskih pravnika o ovom
pitanju. Ukoliko se osvrnemo na stavove islamskih
pravnika koje smo navodili, onda nam postaje ja-
sno kako Vijece vodi racuna o interesima supruga
i o novopridoslim muslimankama, uskracujudi
muzu pravo da supruzi zabranjuje posjetu rodite-
ljima i blizoj rodbini. Samo pitanje AiSe, r.a., upu-
¢eno Poslaniku, s.a.vs., i njeno trazenje dozvole za
odlazak roditeljima ne znaci nuzno obaveznost
trazenja dozvole ili davanje prava muzu da to svo-
joj supruzi moze, s razlogom ili bez njega, uskratiti.

ZAKLJUCAK

Nakon obrazlaganja i pojasnjenja zadate teme mo-
zemo zakljuciti da se muskarac i Zena u braku tre-
baju medusobno potpomagati i uvazavati potrebe
i situacije u kojima se nalaze. Zena ée, ukoliko nije
zaposlena van kuce, raditi ku¢ne poslove i brinuti
se o porodici vise nego muz, koji joj ipak treba po-
magati i uvazavati stanje njene bolesti ili slabosti.
Ukoliko supruga radi van kuce, sto je Cest slucaj
u savremenom dobu, onda ¢e supruznici zajedno
ponijeti odgovornost i obavezu brige o ku¢nim
poslovima i odgoju djece, u ¢emu je Vijece nevod-
smisleno, jer stavlja muza pred izbor angaziranja
kuéne pomoc¢nice ili pomaganja supruzi u njenom
obavljanju poslova i brigama o djeci.

Pravo Zene na posjetu roditeljima spada u red
neprikosnovenih i zagarantiranih prava, shodno
islamskom pravu i njegovim izvorima, bez obzira

45 Qandn al-ahwal al-Sahsiyya fi Dawla Qatar, ragam li sana 2006,
¢lan 68. http://gulfmigration.org/database/legal_module/
Qatar/National%20Legal%20Framework/Rights%20and%2
00bligations/3.1%20Family%20Law%2022%202006_AR.pdf.

da li se radi o roditeljima muslimanima ili nemu-
slimanima, vjernicima ili nevjernicima, onima koji
vise ili manje prakticiraju islamske propise. Pre-
poruceno je da muz zajedno sa svojom suprugom
obavlja posjete njenim roditeljima i rodbini i da
im, zajedno s njom, ¢ini dobrocinstvo. Rodbinske
veze se ni u kojem sluc¢aju ne smiju prekidati, nego
se trebaju uspostavljati i redovno odrzavati, §to je
stav Vije¢a utemeljen na primarnim izvorima isla-
ma — Kur'anu i sunnetu. Supruga treba postovati

roditelje i rodbinu svoga muza i pomagati
mu u dobroc¢instvu prema njima, $to je nje-
gova obaveza. Takav na¢in medusobnoga
ponasanja i postupanja osigurat e trajnost
i postojanost braka, sre¢u i zadovoljstvo su-
pruznika, djece i njihove rodbine na ovom i
drugom svijetu, a udaljiti ih od medusobno-
ga neslaganja i nerazumijevanja, to je jedan
od ciljeva pravila i preporuka islama unutar
podrucja porodi¢nog prava.

RIGHTS AND DUTIES OF WOMEN - HOUSEHOLD RESPONSIBILITIES AND VISITS TO
RELATIVES IN THE FIQH OF THE EUROPEAN COUNCIL FOR FATWA AND RESEARCH

Abstract

In recent years, significant attention has been devoted—both in Bosnia and Herzegovina and globally—
to the issue of human rights in general, and women’s rights in particular. This paper examines women’s
everyday responsibilities—namely the performance of household duties, care for the husband and
children, as well as the right to maintain regular contact through visits to parents and relatives—through
the lens of Islamic legal reasoning. The analysis draws on Shari‘ah-based arguments, the opinions

of classical and contemporary Islamic jurists, the legal determinations of the European Council for
Fatwa and Research, and selected family law frameworks from a number of Arab countries.

Keywords: Islam, women, Islamic law, rights, duties, household responsibilities, visits, parents, relatives, respect,
European Council for Fatwa and Research, legal arguments, juristic opinions, family laws of Muslim countries

